
Amicale di patéjan « Lè Triolè »

Kemin chti y"an lè travo di fin èthan
on bokon in rétâ, le comité de LAmicale
di patéjan « Lè Triolè » l'a rinvouyi don
mê la rinkontra dou tsotin. Ly'è don la
demindze 15 de julyè k"on chè rètrovâ
inthinbyo a la pinta d'Epindè.

Chin m'è pyé de rèlèvâ ke lè dzin ke
vinyan du Yvonand è Wallenried èthan
j'ou lè premi arouvâ. Avui on gro pyéji
no j'an rémarkâ mé de dzounè dzin
pêrmi no, è chin no koncholè in moujin
ke le patê ne chè pê drè djèmé.

Kan M. le préjidan l'a chaluâ ti lè
bravo patéjan, no j'an tsantâ La ne chin
va di montanyè por l'inpatzi de rèvinyi
onko chti mê byantzi le Koujinbê. Du ke
l'é j'ou yê le protocole la partya di fari-
boulè l'a keminhyi. Ouna djijanna de

fâchèyâ l'an kontâ di bin galéjè por no
mintinyi din le dzouyo. Ly'avê don Lolo
Mouron d'Yvonand, chèkondâ de Marié
di Kouthè, Franthè Bourdjè de Trivô,
Pièro Yêrle ke prin a kâ de vinyi rin-
pyèthi le règrètâ poète dou Mont, André
Kolly de Prareman, Franthè Mouron,
nouthron préjidan, Francis Tanner, min-
bro dou comité è la chekrètéra d'Ia
chochiètâ.

Por rapêlâ le bon chevinyi de M. Luvi
Refyu, Jules Hyimin de Châlè l'a yê la

prèyire a Nouthra Dona di Hyâ. Chti dèri

avui Rémon Sottaz, l'an tsantâ Kan no
j'iran ti piti. ke no râpâlâvê le bi téatre de
Dona k'èthi j'ou dzuyê a Epindè.

Lè dzounè Damejalè Horne, Cotting è

Hyimin l'an achebin inbriyâ trê tsanthon.
Du chin la charvinta d'Ia chochiètâ l'a
fê our Le chagrin de Madelêne ka l'avê
konbinâye in patê. Po chta dèrire
rinkontra ouna chorèprêcha èthi j'ou anon-
hya. E bin M. Franthè Mouron, préjidan,
l'avê moujâ de demanda l'orkestre dou
veladzo è lè prou chur ti hou galé j'ê ke

no j'an favorijâ d'Ia préjinthe di dzounè
dzin. D'alyeu y dzuyon bougramin bin è

l'an drê a di félichitachyon. Le tsan di
j'Armalyi di Colombètè l'a betâ le bôtyè
a l'athinbyâye.

Lè 60 patéjan chè chon chèparâ avui
la promècha don galé a révèr a d'outon
kevin.

Marièta Bongâ.

Au Tir cantonal de Guin

Le buèbo à Luvi de la Fin. lè arrouvâ
d'où tir cantonal avu ouna balla médaille
et on bi ruban : cha donna li fà : « L'è
vue que n'in bayvan à ti »

Le fils à Louis de la Fin est revenu du
tir cantonal avec une belle médaille et un
beau ruban ; sa mère lui dit : « C'est

aujourd'hui qu'on en donnait à tout le
monde »

